
PRAKATA 

Buku Kelestarian Masyarakat Melalui Inovasi Pendidikan dan Keinsanan 
menghimpunkan pelbagai perspektif  daripada pakar bidang masing-
masing, menjadikannya sumber rujukan yang komprehensif  bagi 
memahami cabaran serta peluang dalam pembangunan negara. 
Keunikan buku ini terletak pada pendekatan holistik yang 
diketengahkan, merangkumi pelbagai aspek penting seperti konsep 
negara MADANI, inovasi teknologi, pendidikan serta pengukuhan 
institusi sosial. Dalam dunia yang semakin kompleks dan mencabar, 
pemahaman yang mendalam mengenai isu-isu ini amat penting bagi 
memastikan pembangunan negara yang mampan dan inklusif. 

Buku ini menghimpunkan sumbangan daripada sarjana, penyelidik, 
dan pakar dari pelbagai disiplin yang berkongsi kajian, analisis, serta 
cadangan praktikal mrngenai isu-isu semasa yang mempengaruhi 
kesejahteraan masyarakat. Antara topik utama yang diketengahkan 
termasuk pengurusan keselamatan dalam institusi pendidikan, 
pengurusan emosi untuk menangani tekanan, serta usaha mengatasi 
kesan keganasan berasaskan gender terhadap ketidakjaminan makanan. 
Keganasan berasaskan gender terhadap ketidakjaminan makanan 
adalah satu isu global yang memerlukan perhatian segera dan 
penyelesaian berkesan. 

 Selain aspek sosial dan psikologi, buku ini turut menampilkan 
pelbagai projek inovatif  yang telah dilaksanakan dalam usaha 
meningkatkan kesejahteraan masyarakat. Antara projek tersebut 
termasuklah Transliterasi Braille, peranan masjid dalam memperkasa 
kesejahteraan ummah, dan sumbangan wanita dalam memajukan 
masyarakat berteknologi. Peranan wanita dalam memajukan 
masyarakat berteknologi dibincangkan dengan mendalam, 



x   Prakata 

memperlihatkan sumbangan mereka dalam pelbagai bidang, termasuk 
keusahawanan, sains, dan teknologi. 

 Setiap bab dalam buku ini disusun dengan teliti bagi menyajikan 
pandangan strategik dan cadangan praktikal untuk meningkatkan 
kualiti hidup, merapatkan jurang sosial, serta melestarikan 
pembangunan negara. Pendekatan multidisiplin yang diketengahkan 
dalam buku ini bukan sahaja memberikan perspektif  yang lebih luas, 
tetapi juga membantu yang lebih mendalam dan berkesan terhadap isu-
isu berkaitan. 

Diharapkan buku ini bukan sahaja menjadi sebagai sumber  rujukan 
yang berharga, tetapi juga mampu mendorong tindakan serta 
merangsang pemikiran kritis dalam usaha kolektif  untuk mencapai 
kemajuan berterusan dan kesejahteraan masyarakat. 

Hafiza Abas 
Zilal Saari 
Universiti Teknologi Malaysia 
2025 

 


